
JESUS-EN ILTZEA. 

Jesus-ek bazekien, zer gauza ziran oraindik betetzeko, eta Es- 
kritura santan aldeaurrez esana: nere egarrian ozpiña eman zidaten, 
gertatu zedin; esan zuen: egarri naiz. Ozpin-ontzi bat an arkitu zu- 
ten, eta begira zeudenetatik batek arroki edo esponja ozpiñetan bus- 
ti zuen, eta makilla luze bati erpiñean ipiñita, aora eman zion, eta 
Jesus-ek ozpiña artu zuen. Ondoren beste Ots bat egin zuen esanaz: 
Guzia egiña dago; eta atzen-atzenean bere Aita-Eterno-ari esan zion: 
Ene Aita, nere espiritua zure eskuetan uzten det; eta burua makur- 
tuta, Jesus il zan. 

Arratsaldeko iruak ziran, Jesus-ek bere gañ artutako, gure eros- 
pen edo Erredenzioko lana osobete, eta egin zanean. Orduan gure 
zorrak kitatu zituen; baña ¡zein garisti! Esan degu, bere odol gu- 
zi-guziaren truke. Eskerrak eta eskerrak eman dizayozkagun, ba- 
da, gugatik ainbeste neke-pena artu zituen Jainko gizonduari. 
Ordu onetan berean gauza guziak adierazo zuten gertakari andiren 
bat izan zala. Mundu guzia bildurrak artu zuen: eguzkia illundu 
zan: Eliza-ren erdian zinzilika zegoan oyala erdibitu, eta ainbeste 
lengo gizaldietan ichita egoten zan leku guziz Santua agertu zan: 
arriak zarrakatu ziran: lurra dardaratu zan: obiak edo sepulturak 
idiki ziran: eta izatea duten gauza danak beren erara negar egin, 
eta naigabea erakutsi zuten, guzien Egille Jesus gurutzean il zanean. 

Ainbeste mirari ez-aditu oyekin, esan zitekean, Juduak beren 
gaiztakeria ezagutu, eta Jainkoaganonz noizbait itzuliko zirala; baña 
arrokeriaz beteak eta berekoyegiak ziran, batezere, buru egiten 
zutenak, bein ateratako itza jateko eta gaizki egin zutela aitortze- 
ko. Ala ere, Kalbario-ko mendian baziran ezagueran sartu ziranak. 
Jesus-i kontuartzeko joan ziran soldaduen Agintari edo Zenturion- 
ak aditu zuenean, Jesus-ek atzeneko asnasa ematean egindako dea- 
darra, oartu zanean, bere oñ-azpiko lurra ikaratzen, arriak zarraka- 
tzen, obiak idikitzen, eta onelako beste mirari asko egiten, larritu 
zan; eta otsegin zuen: Au Jainkoaren Semea zan, bai. Soldaduak ere, 
nagusiari zerraizkiola, aitortu zuten, Jesus Jainko egiazkoa zala. 
Juduetatik ere askok ezagutu zuten, zein gaizki ibilli ziran, Jesus-i 
ainbeste erakusten, eta arriegiñik, echera itzuli ziran, bular-joka, 
Jaunari barkazio-eskatuaz. 

